
MENGHARMONIKAN EKONOMI JADI AGENDA UTAMA
KPDN SEMPENA SAMBUTAN ULANG TAHUN
BAHAGIAN PENGUAT KUASA KPDN KE 51

PUTRAJAYA, 18 APRIL 2023 - Kementerian Perdagangan Dalam
Negeri Dan Kos Sara Hidup (KPDN) akan terus berfungsi untuk
mengharmonikan ekonomi Negara sebagai agenda utama KPDN. Perkara
ini telah dizahirkan dalam ucapan dan amanat sempena Sambutan Ulang

Tahun ke 51 Bahagian Penguat Kuasa KPDN pada tahun ini.

2. Tanggal 17 April setiap tahun merupakan tarikh istimewa bagi
Bahagian Penguat Kuasa KPDN menyambut ulang tahun penubuhannya
pada 17 April 1972. Sebagai sebuah Kementerian yang bertanggungjawab
menjaga kepentingan pengguna dan memastikan kelestarian
ekosistem perdagangan dalam Negara, Bahagian Penguat Kuasa
merupakan tunjang utama yang menjadi nadi kepada Kementerian

dalam menjayakan agenda ini.

3. Berteraskan agenda untuk mengharmonikan ekonomi, semua pihak
perlu memainkan peranan menjalankan aktiviti perniagaan beretika dan

mematuhi undang-undang.

4.  Sebarang aktiviti penyelewengan dan penyeludupan terutamanya

yang melibatkan barangan kawalan dan bersubsidi serta lain-lain perkara

yang Dbersifat melanggar undang-undang yang dikuatkuasakan
Kementerian, tindakan tegas akan diambil ke atas pihak yang terlibat.
Tindakan penguatkuasaan akan terus diperkasakan bagi memastikan
ketirisan subsidi dapat diatasi demi pertumbuhan ekonomi sihat dan

mampan.

5. Sebagai peneraju jentera Kementerian serta peranan sebagai
Pengawal Bekalan, agenda untuk mewujudkan ekonomi yang harmoni
berteraskan kebertanggungjawaban sektor swasta, rakyat dan agensi
Kerajaan dalam memenuhi keperluan pematuhan undang-undang dan
aktiviti perniagaan yang beretika pasti akan dilaksanakan demi

kesejahteraan bersama.

6. SempenaUlang Tahun ke 51 Bahagian Penguat Kuasa KPDN pada
tahun ini, saya mengharapkan Bahagian Penguat Kuasa dapat terus
melaksanakan tanggungjawab dengan penuh profesional, tegas di dalam
menguatkuasakan undang-undang dan berintegriti dalam melaksanakan
tugasan selari dengan tema sambutan pada tahun ini, Profesional Tegas

Berintegriti.

YBHG DATUK AZMAN BIN MOHD YUSOF

KETUA SETIAUSAHA,

KEMENTERIAN PERDAGANGAN DALAM NEGERI
DAN KOS SARA HIDUP,

PUTRAJAYA, 18 APRIL 2023.

LATAR BELAKANG

Kementerian Perdagangan Dalam Negeri dan Kos Sara Hidup (KPDN) telah
ditubuhkan pada 27 Oktober 1990. Matlamat penubuhan Kementerian
adalah untuk menggalakkan pembangunan perdagangan dalam negeri yang
berdaya maju, berdaya saing, dan berdaya mampan, khususnya di dalam
sektor perdagangan pengedaran.

Sektor perdagangan pengedaran adalah antara penyumbang utama KDNK
negara dan ia bertindak sebagai benteng kestabilan ekonomi, terutama
semasa situasi ekonomi luaran berada di dalam keadaan ketidaktentuan.
Perdagangan pengedaran perlu kukuh bagi menampan sebarang
ketidakstabilan dalam ekonomi negara.

Dalam masa yang sama, Kementerian juga komited dalam melindungi
kepentingan dan hak-hak pengguna. Ini termasuk membangunkan
ekosistem pengguna dan peniaga yang bersifat melengkapi dan ke arah self-
regulated, seiring dengan aspirasi ke arah masyarakat negara maju. la
diharapkan akan melahirkan pengguna dan peniaga yang matang dan
beretika dalam berurusniaga, dan hasilnya adalah negara yang seimbang
dari segi ekonomi dan sosial.

Agensi di bawah KPDN:

